
Shri Ganesha Stotram Vishvasahakritam

விஶ்வஸஹக்ரு’தம் ஶ்ரீக³ணேஶஸ்தோத்ரம்

॥ ஶ்ரீக³ணேஶாய நம: ॥
விக்⁴நேஶாய நமஸ்துப்⁴யம் பராத்பரதமாய ச ।
ஹேரம்பா³ய க³ணேஶாய க³ணாநாம் பதயே நம: ॥ 30॥
மாயாகாரஶரீராய மாயிகஶிரஸே நம: ।
தயோர்யோகே³ஸுதே³ஹாய க³ஜாநந நமோऽஸ்து தே ॥ 31॥
ராஜஸாய நமஸ்துப்⁴யம் ஸ்ரு’ஷ்டிகர்த்ரே க்ரு’பாலவே ।
ஸாத்த்விகாய ஸதா³ஸர்வபாலகாய நமோ நம: ॥ 32॥
தாமஸாய ஜநாநாம் து ஸம்ஹர்த்ரே காலரூபிணே ।
கர்மணே த்ரிஸ்வரூபாய நமோऽஹங்க்ரு’திதா⁴ரிணே ॥ 33॥
சாலகாய மஹாமோஹதா³யிநே ஶக்திரூபிணே ।
கு³ணேஶாய கு³ணாநாம் வை ஸத்தாதா⁴ராய தே நம: ॥ 34॥
பி³ந்து³மாத்ரஶரீராய ஸோऽஹங்காராய தே³ஹிநே ।
போ³தா⁴ய ப்ரக்ரு’திஸ்தா²ய கே²லகாய நமோ நம: ॥ 35॥
விதே³ஹாய பரேஶாய ஸ்வாநந்தா³ய நமோऽஸ்து தே ।
அயோகா³ய ஸுஶாந்தாய யோகே³ஶாய நமோ நம: ॥ 36॥
கிம் ஸ்தௌமி த்வாம் க³ணாத்⁴யக்ஷ யோக³ஶாந்திஸ்வரூபிணம் ।
தவ த³ர்ஶநஜேநைவ போ³தே⁴ந ஸ்துதவாநஹம் ॥ 37॥
ஏவமுக்த்வா விஶ்வஸஹோ நநாமைவ க³ஜாநநம் ।
தமுத்தா²ப்ய க³ணாதீ⁴ஶஸ்தம் ஜகா³த³ஹிதம் வச: ॥ 38॥
(ப²லஶ்ருதி:)
ஶ்ரீக³ணேஶ உவாச ।
த்வயா க்ரு’தம் மதீ³யம் து ஸ்தோத்ரம் ஸர்வப்ரத³ம் ப⁴வேத் ।
பட²தாம் ஶ‍்ரு’ண்வதாம் நித்யம் ப⁴க்திவர்த⁴நமுத்தமம் ॥ 39॥
யம் யமிச்ச²தி தம் தம் து தா³ஸ்யாமி ஸ்தோத்ரபாட²த: ।
பு⁴க்திமுக்திப்ரத³ம் ப்³ரஹ்மதா³யகம் ஶ்ரவணாத்³ப⁴வேத் ॥ 40॥
மயி ப⁴க்திர்த்³ரு’டா⁴ தே வை ப⁴விஷ்யதி ஸுக²ப்ரதா³ ।

யத்³யதி³ச்ச²ஸி தத்தத்தே ஸப²லம் ஹ்யஸ்து ஸர்வதா³ ॥ 41॥
ஏவமுக்த்வா க³ணாதீ⁴ஶோம்ऽதர்த³தே⁴ தஸ்ய பஶ்யத: ।
விஶ்வஸஹோ க³ணேஶஸ்ய ப⁴ஜநே தத்பரோऽப⁴வத் ॥ 42॥
கா³ணபத்யாக்³ரணீ: ஸோऽபி ப³பூ⁴வ முத்³க³லோபம: ।
ஸதா³ மாக⁴வ்ரதே ஸம்ஸ்தோ² கா³ணேஶபஞ்சகே ரத: ॥ 43॥
அந்யச்ச்²ரு’ணு மஹச்சித்ரம் சரித்ரம் மாஸஸம்ப⁴வம் ।
ஸர்வபாபஹரம் விப்ர ஶ்ரவணாத் ஸுக²த³ம் ப⁴வேத் ॥ 44॥
சாண்டா³ல: கோऽபி நீலாக்²ய: ஶ்ருத்வா க³ணபதே: கதா²ம் ।
மாக⁴ஸ்நாநபரோ பூ⁴த்வா வ்யவஸாயம் சகார ஹ ॥ 45॥
ஸ்நாத்வா ப்ராதஸ்தத: ஸோऽபி வ்யவஸாயபரோऽப⁴வத் ।
ராத்ரௌ கீ³தம் க³ணேஶஸ்ய கா³யதி ஸ்ம நிரந்தரம் ॥ 46॥
ஏவம் கீ³தம் மாக⁴மாஸே க³ணேஶம் தே³வமந்தி³ரே ।
க³த்வா கா³யந் புந: ஸோऽபி குடும்ப³ப⁴ரணே ரத: ॥ 47॥
ஏகதா³ கார்யஸம்ஸ்த:²ஸ மாக⁴மாஸே ப³பூ⁴வ ஹ ।
யாமமாத்ரக³தாயாம் து யயௌ ராத்ரௌ க³ணேஶ்வரம் ॥ 48॥
ப்ரணம்ய விக்⁴நஹர்தாரம் கீ³தம் கீ³த்வா ஸ்வமந்தி³ரம் ।
ஜகா³ம மார்க³மத்⁴யஸ்த²ம் பிஶாசா: பஞ்ச தம் யயு: ॥ 49॥
த்³ரு’ஷ்ட்வா க்ரூரதராம்ஸ்தாந் ஸ ஸஸ்மார க³ணநாயகம் ।
க³ணேஶஸ்ம்ரு’திமாத்ரேண பிஶாசா:ஸ்தம்பி⁴தா ப³பு: ⁴ ॥ 50॥
ததோऽதிவிஸ்மிதா:ஸர்வே பிஶாசாஸ்தமலோகயந் ।
அவலோகநபுண்யேந ஶுத்³தா⁴ந்தரா ப³பூ⁴விரே ॥ 51॥
ஜகு³ஸ்தம் நீலகம் வாக்யம் பிஶாசா து:³க²ஸம்யுதா: ।
தாரயஸ்வ மஹாபா⁴க³ஸம்ஸாராந்ந: பிஶாசகாந் ॥ 52॥
தவ த³ர்ஶநமாத்ரேண ஶுத்³தா⁴ ஜாதா வயம் கில ।
தவ கா³நப²லம் தே³ஹி தேந முக்தா ப⁴வாமஹே ॥ 53॥
இதி விஶ்வஸஹக்ரு’தம் ஶ்ரீக³ணேஶஸ்தோத்ரம் ஸம்பூர்ணம் ॥
- ॥ முத்³க³லபுராணம் அஷ்டம: க²ண்ட:³ । அத்⁴யாய: 26 । 8.26 30-53॥
- .. mudgalapurANaM aShTamaH khaNDaH . adhyAyaH 26 . 8.26 30-53..

Proofread by Yash Khasbage, Preeti Bhandare

2 sanskritdocuments.org



விஶ்வஸஹக்ரு’தம் ஶ்ரீக³ணேஶஸ்தோத்ரம்

Shri Ganesha Stotram Vishvasahakritam

pdf was typeset on June 4, 2024

Please send corrections to sanskrit@cheerful.com

gaNeshastotramvishvasahakRRitaM.pdf 3


	Document Information
	Document Text
	Document Credits

